
მოხსენებითი ბარათი

მოგახსენებთ, რომ „დიპლომისშემდგომი სამედიცინო განათლების პროგრამის დამტკიცების შესახებ“ საქართველოს მთავრობის 2014 წლის 11 ნოემბრის №624 დადგენილებით დამტკიცებული „დიპლომისშემდგომი სამედიცინო განათლების პროგრამის“ მე-3 მუხლის შესაბამისად, „დიპლომისშემდგომი სამედიცინო განათლების პროგრამის“ ფარგლებში ხორციელდება: 
[bookmark: _GoBack]ა) „ოკუპირებული ტერიტორიების შესახებ“ საქართველოს კანონით განსაზღვრული ტერიტორიებისა და მაღალმთიანი და საზღვრისპირა მუნიციპალიტეტებისათვის დეფიციტურ და პრიორიტეტულ საექიმო სპეციალობებში საექიმო სპეციალობების მაძიებელთა დიპლომისშემდგომი განათლების (პროფესიული მზადების) მიზნობრივი დაფინანსება შემდეგ საექიმო სპეციალობებში: ანესთეზიოლოგია და რეანიმატოლოგია, შინაგანი მედიცინა, პედიატრია, ზოგადი ქირურგია, გადაუდებელი მედიცინა, საოჯახო მედიცინა; 
ბ) საექიმო სპეციალობის მაძიებელთა დაფინანსება შემდეგ პრიორიტეტულ საექიმო სპეციალობებში (იმ მაძიებელთათავის, რომლებიც 2019 წელს ჩარიცხულნი არიან დიპლომისშემდგომი განათლების (პროფესიული მზადების)/სარეზიდენტო პროგრამაში): 1.პათოლოგიური ანატომია (კლინიკური პათოლოგია). 2. ფსიქიატრია;
3. ფთიზიატრია-პულმონოლოგია. 4. ბავშვთა ფთიზიატრია-პულმონოლოგია.
გ) სოციალურად დაუცველი ოჯახების მონაცემთა ბაზაში 100 000-ზე ნაკლები სარეიტინგო ქულის მქონე საექიმო სპეციალობის მაძიებელთა დაფინანსება.
ამასთან, მე-3 მუხლის თანახმად, „დიპლომისშემდგომი სამედიცინო განათლების პროგრამა“ ითვალისწინებს საექიმო სპეციალობებში ტესტ-კითხვარების გადამუშავებასა და ბაზების განახლებას, ერთიანი დიპლომისშემდგომი საკვალიფიკაციო გამოცდებისათვის პროფილით – „მედიცინა“ და „სტომატოლოგია“ ტესტ-კითხვარების გადამუშავებას (მ.შ., დახურული ბაზის ღია ბაზასთან ინტეგრირებას) და ბაზების განახლებას, რომელთა საფუძველზეც საგამოცდო პროცესს წარმართავს სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი – სამედიცინო და ფარმაცევტული საქმიანობის რეგულირების სააგენტო.
მოგახსენებთ, რომ მთავრობის №624 დადგენილებით დამტკიცებული „დიპლომისშემდგომი სამედიცინო განათლების პროგრამის“ მაძიებელთა შერჩევას, ასევე, უზრუნველყოფს სსიპ – სამედიცინო და ფარმაცევტული საქმიანობის რეგულირების სააგენტო, აღნიშნული დადგენილებით დამტკიცებული №2 დანართით განსაზღვრული „საექიმო სპეციალობის მაძიებელთა  შერჩევის წესის“  მიხედვით.
ამასთან, აღნიშნული „საექიმო სპეციალობის მაძიებელთა  შერჩევის წესის“  მიხედვით „დიპლომისშემდგომი სამედიცინო განათლების პროგრამაში“ ჩასარიცხ კანდიდატთა შერჩევა ხორციელდება კონკურსის საფუძველზე, რომელსაც აცხადებს სამინისტროს პროფესიული განვითარების საბჭო, ხოლო კონკურსის ორგანიზაციულ უზრუნველყოფას ახორციელებს სსიპ - სამედიცინო და ფარმაცევტული საქმიანობის რეგულირების  სააგენტო. 

ზემოხსნებულიდან გამომდინარე, მიზანშეწონილია, რომ „დიპლომისშემდგომი სამედიცინო განათლების პროგრამის“ განმახორციელებლად განისაზღვროს სსიპ - სამედიცინო და ფარმაცევტული საქმიანობის რეგულირების  სააგენტო. 

გთხოვთ თქვენს გადაწყვეტილებას. 
თანხმობის შემთხვევაში, გთხოვთ, დაავალოთ შესაბამის სამსახურს შემდგომი ღონისძიებების განხორციელება.


პატივისცემით, 

მინისტრის პირველი მოადგილე                                                       თამარ გაბუნია
